
Voorwoord

Eens het ons uit God se Liefde voortgekom en hierdie band bly tot in alle Ewigheid, want sonder hierdie band sou ons nie kan bestaan nie.

Weet dan ook dat ons Sy kinders en God ons Vader is, en alles sal lig word: Kom almal na My toe en Ek sal u verkwik.

Die Vader het ons onuitspreeklik lief, Sy Liefde verlang vurig na ons liefde, al vanaf onse afvalligheid in die allereerste begin. Weet dan dat ons ook die Vader gelukkig maak deurdat Sy kind wil wees en Hom lief te hê uit heel ons hart en met al ons sinne.

Roep God aan as Vader in Jesus, vra Hom en bid dan innig vol vertroue:

"Vader, U Wil geskied".

G.F.K.

God as Vader, Vriend en Broeder trag om die Liefde te wen

B.D. 4109 - 22 Augustus 1947

Ek wil vir u `n liefdevolle Vader wees, `n wyse Leidsman en Raadgewer, `n troue Vriend en Broeder, Ek wil u alles gee wat u op aarde nodig het. Ek wil u bedink volgens siel en liggaam, sonder ophou wil Ek vir u sorg en nooit meer moet u meen dat u deur My verlaat is nie, Ek wil u in elke nood bystaan en u beskerm teen alle aanvalle van u vyande, hetsy geestelike of ook aardse, Ek wil alle barmhartigheidsgawes oor u uitstort en steeds sal u My Liefde besef wat Ek van die allereerste begin vir u koester en wat nooit meer sal afneem tot in alle ewigheid nie.

Dog van u verlang Ek een ding: Dat u uself vir My as eiendom gee en dat u daarna sal streef om by My te wees, dat u My liefhet soos `n kind sy vader liefhet. Het Ek nou maar hierdie liefde, dan kan Ek u vasgryp met die krag van My Liefde en u vir ewig geheel en al verwerf. En vir hierdie liefde ding Ek ononderbroke mee.

En daarom trag Ek om u tot die waarheid te bring, tot die erkenning van My Self en My heilsplan van ewigheid, want eers sal u moet weet dat u My skepsele is en hoe u, as My skepsele, verbind is met My, die ewige Skepper. U sal u bewus moet maak van die groot verantwoordelikheid teenoor My en nou daarmee in ooreenstemming lewe, sodat u barmhartigheid vind in My oë. En u hart moet u daartoe aanspoor, dan eers sien Ek u liefde en dan behoort u tot Myne aan wie Ek My ryk beloof het, want dan sal u My soek en as u My gevind het, My nie meer prysgee nie, dan soek u die vereniging met My en vra My om krag, omdat u insien dat Ek u Heer en Skepper is.

En u sal deemoedig voor My gaan staan en u sal so wees soos wat u My behaag, vol liefde en vertroue, en aan die Vader u node in alle kinderlikheid vertel. En Ek sal u vrae verhoor, Ek sal elke verlange van u vervul, omdat My Liefde vir u Hom so openbaar, dat Ek u al op aarde gelukkig wil maak en ook eens in die ewigheid. En daarom sal u moet luister na My Woord, want deur My Woord leer u My ken, sodra u My Woord in u hart opneem, daaroor nadink en nou so leef, dat u My welgevallig is. Dan sal u My ook liefhê en u geluksaligheid sien in die besit van My Liefde vir u. En dan kan Ek Self na u toe kom, deur My nabyheid kan Ek u tydelik en ewig gelukkig maak. Ek kan u, na gelang u dit waardig is, met geestelike gawes bedeel, Ek kan u opneem in My ryk as u die aardse lewe beëindig het en u geluksalig maak tot in alle ewigheid.

Amen  

Aardse Sorge is onnodig - Die Vaderliefde van God

B.D. 4414 - 22 Augustus 1948

Waarom maak u uself besorg oor u aardse lewe wat Ek vir ieder van u vorm gegee het sedert ewigheid. U sal nie by magte wees om die geringste daaraan te verander nie, want My Wil het dit bepaal, en soos My Wysheid dit vir u goed gevind het soos dit oor u kom, so is dit goed vir u. Gaan daarom sonder sorge u weg oor die aarde, want elke dag verloop volgens My Wil en elke gebeurtenis is voorsien sedert ewigheid. Maar daarmee wil nie gesê wees dat u passief sou moet wees en u aardse taak mag verwaarloos nie, want ook dit behoort tot die lot wat vir u bestem is en elke werksaamheid het `n seën tot gevolg.

Maar oor die verloop van dit wat u doen, moet u uself geen sorge maak nie, en so sal u My elke las mag oplê, wat Ek gewillig vir u sal dra, u sal elke wens aan My mag toevertrou; u sal alle bedenkings mag uiter; alles wat u terneerdruk, wil Ek van u afneem en stil en blymoedig moet u u weg oor die aarde gaan, want, wat ook al mag gebeur, Ek is op hoogte van elke gebeurtenis en het dit so voorbestem, en wat Ek doen is waarlik korrek. Elke sorg is onnodig sodra u uself eenmaal aan My oorgegee het, as u uself aan My en My barmhartigheid toevertrou. Dan neem Ek, as u Vader, elke sorg van u oor, My kinders.

Maar u sal self sorg moet dra vir u siel. Hierdie sorg kan Ek nie van u afneem nie. Ek kan u alleen raad gee en u alle geleentheid gee wat u ten volle sal moet gebruik vir die heil van u siel. Maar hoe meer u uself hieraan oorgee, des te minder hoef u uself besorg te maak oor die welsyn van u liggaam, omdat Ek dit van u oorneem, soos wat Ek dit aan u beloof het.

En daaraan sal u ook die waarheid van My Woord insien, dat Ek aan al u behoeftes voldoen wat u as My kinders sal hê, want as sodanig is ook u behoeftes gering, terwyl die kinders van die wêreld groot eise stel, wat Ek moet weier, terwille van uself. Maar My kinders laat Ek nie gebrek ly nie, want hulle moet altyd die Liefde van hul Vader in die hemel besef, hulle moet vertroud word in die besef van My Liefde en hul geloof moet so `n krag bereik, dat Ek hulle alles kan gee wat hulle vra terwille van hulle diep geloof.  

AMEN

Liefdevolle woorde van die Vader - Leiding

B.D. 4704 - 3 en 4 Augustus 1949

U sal u steeds aan My leiding kan toevertrou en u sal haar ook altyd bemerk, as u maar oplettend is. U gaan geen enkele skrede alleen, solank u My nie uit u gedagtes tersyde skuif nie, solank u u beste doen om met My en vir My te lewe, solank u bewustelik daarna streef om na My toe te kom. Sien daarom in elke gebeure My bestiering, My Hand en verlaat u op My, want wie My tot sy Vertroueling uitkies, vind in My waarlik die getrouste Vriend, die mees liefdevolle Bruidegom, die sorgsaamste Vader en Beskermer, Wie deur niemand op aarde vervang kan word nie, Wie daarom ook deur u bemin wil wees, soos wat Hy u liefhet. Ek gaan steeds langs u, sodra u My eenmaal tot Leidsman verkies het en Ek lei u waarlik reg, as Ek u sorge op My geneem het en alles sal so op u afkom dat dit u help om u siel positief te ontwikkel.

Sou u die geloof lewend kan laat word in u, dan sal u waarlik in sorgloosheid en vrede u weg oor die aarde gaan, want Ek sorg vir u en het alles uitstekend vir u gereël. En alles dien u ten goede, selfs nood en leed lewer voordeel vir u siel op, as u My maar in u hart dra, dus deur middel van gedagtes met My in verbinding bly en u My nie sou wil verloor nie. Want alleen hierdie wil maak u dierbaar vir My en wie eenmaal hierdie wil in hulle het, sal My ewig nie meer kwytraak nie en Ek sal by hom wees en voortdurend sal hy My Liefde en sorg voel. Nooit sal hy alleen en verlate wees nie, steeds sal hy in My die Vertroude vind, by Wie hy steeds sy hart kan uitstort en Wie steeds woorde van liefde en troos vir hom sal vind en Wie hom altyd met raad en daad sal bystaan.

Amen

Die aanspreking van God - van die Vader tot Kind - Woorde van Liefde

B.D. 5107 - 18 April 1951

Ek is naby u almal, so naby dat u in staat sou wees om My te hoor as u binne in u luister na My stem. En dit is begryplik dat Ek so tot u spreek soos `n liefdevolle Vader tot Sy kinders spreek, eenvoudig, gewoon en tog vervul van liefde, sodat My kinders vertroud is met My, dat hulle My ook herken as Vader, Wie Sy kinders liefhet. En omdat Ek wil dat hulle My ook begryp, weerklink My woorde so in hul hart, sodat `n kind dit kan begryp, dat dit nie verkeerd begryp kan word nie en dat dit die kind gelukkig maak. Die volheid van My Liefde sou Hom heel anders uiter as u dit sou kan verdra, maar solank u nog op aarde is, is die klank van My Woord aangepas aan die toestand van u siel, om na gelang van die vermoë van elkeen afsonderlik, lief te hê, klink dit waarneembaar in die hart of die gemoed treffend soos `n gesugte gedagte fluistering. Ek is self by u wat My stem verneem, Ek is by u aanwesig en spreek woorde van liefde, van troos en van aansporing tot u en Ek onderrig u. Want steeds sal u My teenwoordigheid moet bemerk as `n toestroming van barmhartigheid en krag. 

Wie nou veel begeer, ontvang ook veel. Wie vir My sy hart open, verlangend na My Liefde, aan hom sal dit ook onmeetlik toestroom, en My Liefde uit Hom in die woord. Die volheid van My Liefde gee Hom weg, die Lig van die vuur van My Liefde straal in die hart van diegene wie hulle vir My oopstel en My wil hoor. Lig is egter wysheid en die aanhoor van die oorvloed van die goddelike Wysheid is onuitputlik en bied steeds nuwe skatte aan hom wie sy hande daarna uitsteek.

Maar steeds word geestelike rykdom u aangebied op `n manier wat vir u begryplik is, omdat Ek wil dat u My begryp, as Ek tot u spreek. En daarom sal die Lig oral kan straal, Ek sal geen onderskeid maak met die uitdeel van My gawes nie, waar dit maar ook van My verlang word en die liefde van `n kinderhart die Vader daarom vra. En My kinders sal My altyd begryp, omdat hulle andersins nie die Vader sou herken nie, Wie egter deur hulle herken wil word. Daarom is My woord ook die lewende water wat uit die Bron stroom, so helder en suiwer, dat iedereen hulle daarin kan laaf, omdat elkeen dit daarin vind, wat hy nodig het vir die ontwikkeling van sy siel, bemoedigende woorde en troos, liefde en wysheid, barmhartigheid en krag.  

Solank u oor die aarde gaan, is u nog onmondige kindertjies wat Ek alleen so kan en sal bedink soos wat hulle in staat is om My Woord van Liefde en Wysheid op te neem. En so sal u uself ook steeds as kinders moet beskou en met dank alles aanneem wat die mees troue Vaderliefde u bied. U sal nie kan verlang na geestelike voedsel wat u nog nie sou kan verdra nie, na geestelike kennis wat u op aarde nog nie nodig het nie, u sal nie moet verlang om die werk van My Almag te deurgrond vóór u `n bepaalde geestelike rypheid verkry het wat u in staat stel om dit geestelik te beskou nie, u sal genoeë moet neem met dit wat Ek u gee, wat Ek as seënbringend vir u insien en wat My Liefde vir die kinders gereed hou wat die regte verhouding met My tot stand gebring het en daardeur My Self aanwesig laat wees. U, kinders moet tegelyk vraend en dankend die gawes ontvang wat My Vaderliefde u skenk, so dikwels as wat u dit begeer.

Amen

"Kom Almal na My toe..."

B.D. 5508 - 15 Oktober 1952

In My Arms sal u `n goeie heenkome kan soek as u belas en belaai is. Want My Liefde wil u almal omvat en niemand sal Ek van My afstoot wat in sy nood tot My kom en My om hulp vra nie. Ek wil troos en krag skenk, Ek wil wonde heel en swakkes sterker maak, Ek wil in alle harte hoop en vertroue wek, Ek wil My barmhartigheid uitdeel, omdat die siel van niemand gesond kan word sonder barmhartigheid nie.

Kom almal na My toe, wat uitgeput is en onder laste gebuk gaan, Ek sal u verkwik. Maar wie swak is in die geloof, hoor hierdie woorde wel, maar neem dit nie aan nie, al is dit ook tot hom gespreek, hy dra sy las verder wat Ek tog algaande sal verlig, wanneer hy hom aan My oorgee. Kom na My toe... u wil self moet u na My toe dryf, want Ek lê alleen daarom die las op u skouers sodat u die weg na My sou vind. Elke nood is `n lokroep van u hemelse Vader, Wie in Sy Liefde na u liefde, na u kom, verlang, om u geluksalig te kan maak. En so moet die nood van die siel u ook na My toe lei, alles moet u My toevertrou, want Ek wil dat u uself ontdoen van dit wat u terneerdruk. Wel ken Ek al u lyding en nood, maar Ek kan u eers dan help, wanneer u alles aan My voorlê, omdat Ek wil dat u uself as My kinders teenoor die Vader gedra, omdat Ek wil dat u steeds die weg gaan wat alle goeie kinders gaan, die weg na die Vader, Wie in Sy Liefde elke sorg van hulle wil afneem en hulle met raad en daad bystaan om hulle gelukkig te maak in tyd en ewigheid.  

Vlug altyd na My Arms, wat hulle beskermend oor u sal uitsprei, Wie u oor klippe en weë vol klippe heendra, Wie u met liefdevolle sorge begelei solank u op aarde leef. Hê altyd maar vertroue, want Ek stoot geeneen van u van My af weg nie, al wandel u ook in sonde. Ek wil u vry maak van sonde en skuld, alleen ... kom na My toe - u almal wat belas en belaai is. Roep My dat Ek erbarming met u kan hê en Ek sal u verhoor; Ek sal My Hande na u uitsteek, sodat die weg na My vir u maklik sal word, want Ek wil help en genees, Ek wil siekes en swakkes wat hulleself alleen nie meer kan help nie, gelukkig maak en u almal moet in My die Een herken, Wie u verlos het, omdat Sy Liefde vir u oorvloedig is. 

Amen

"U het tog `n Vader ..." - Die verhouding van die kind

B.D. 5699 - 16 Junie 1953 

Daar is niks wat vir u onmoontlik sou wees, wanneer u uself met My verbind nie, wanneer u My vra vir krag, wanneer u My dus Self deur u werksaam laat wees. U het nou nog nie die regte geloof nie, en solank u twyfel, verhinder u selfs vir My, dat Ek volgens u wil in aksie kom. Maar u sal moet probeer om die geloof te verkry. Verplaas u in die toestand dat u vol vertroue soos `n kind met My praat, dat u uself werklik sal voel soos kinders wat na die Vader kom in elke benarde toestand, hetsy van geestelike - of aardse aard. Sou u hierdie verhouding met My tot stand kan bring, dan sal daar in u ook geen twyfel meer wees dat Ek u verhoor nie. Want as u My as Vader aanspreek, is u ook oortuig van My Liefde Wie Hom na My kinders keer en hulle hulp verleen in elke nood. U het tog `n Vader, u het nie tot wese geword nie, u het Iemand Wie van u nood en sorge op hoogte is, Wie alleen maar aangeroep wil word, omdat Hy na die liefde van die kind verlang en dit wil beantwoord. 

Hoe ryk kan u tog genoem word. U het `n Vader in die hemel Wie sterker is as alle magte van die wêreld, Wie dus ook alles van u sal kan afweer wat van die kant van die wêreld op u afkom. En omdat u so `n Vader vol Mag en Liefde het, sal vir u self ook niks onmoontlik wees nie, omdat Ek u steeds met My Krag beskerm, omdat u alleen maar vas hoef te glo om My daartoe te bring om `n blyke van My Mag te uiter. Solank u ver is van My, is u ook onmagtig, maar sodra u `n innige band met My tot stand sou gebring het, moet ook die Krag van My op u oorgaan en dan bring u alles tot stand en kan u alles doen en dan bestaan daar vir u geen beperkings nie, want alle grense val weg waar My Krag gebruik word. Vertrou slegs in volle geloof op die Liefde van u hemelse Vader en alle sorge sal van u wegval, dit sal steeds op die regte oomblik opgehef wees, omdat u self die tyd bepaal deur die krag van u geloof.

Ek wil u arbeid seën en u gedagtes stuur en gee dat u handel volgens My Wil. Laat daarom die arbeid vir My en My ryk voorgaan op u aardse werksaamheid, wat Ek dan eweneens wil seën en u geestelike ondersteuning stuur waar aardse krag nie toereikend skyn te wees nie. En wanneer Ek u seën, sal alles slaag, wanneer Ek u seën sal u nie aangeval kan word deur bose kragte nie, want My seën rig `n beskermende wand op, waaragter u uself geborge sal kan voel, `n beskermende wand waarteen al die vyandiges hulle te pletter loop, omdat My seënende Hand oor u uitgesprei is, solank u werk vir My en My Ryk. Ek wil vir u almal `n goeie Huisvader wees, sodra u as My knegte werk in My wingerd, sodra u My dien en trag om My ryk op aarde uit te brei. En dit sal u aan niks ontbreek nie, met krag wil Ek u uitrus en in My Wil sal u dan u verlossingsarbeid uitvoer, waarvoor Ek u in diens geneem het in die laaste tyd voor die einde.

Amen

Gelowige vertroue verseker God se hulp

B.D. 5940 - 24 April 1954

Ek is naby u. Net `n gedagte van u roep My tot u en alle sorge en nood sal u My kan toevertrou. Ek hoor u en staan steeds met My hulp gereed. Maar u sal op My moet vertrou. U sal moet glo dat u as My kinders voortdurend deur My Liefde omring is, dat Ek u nooit aan uself oorlaat nie, maar oor u waak, soos `n goeie vader sorg vir sy kinders. Dan sal u ook heeltemal gerusgestel wees, dat daar niks tot u nadeel sal uitval nie, dat alles goed is vir u siel, wat ookal deur die lot bepaal, oor u sou kan kom. Maar u ongelowige uitroep na My, wend ook weer, wat vir u ondraaglik voorkom, u van My af, want My Liefde kan u niks weier as u My vol vertroue daarom vra nie. Twyfel u egter aan My Liefde of aan My Mag, dan maak u self die verhoring van u gebed onmoontlik.  

Maar `n sterk geloof laat Ek nie verlore gaan nie. En daarom maan Ek u maar steeds aan: Sorg daarvoor dat u `n sterk geloof verkry, sorg dat u geloof lewend word deur die liefde. Dit is steeds weer My beskikking, My voortdurende waarskuwende stem, omdat die liefde die enigste middel is om van alle nood kwyt te raak, omdat u deur `n lewe in liefde so `n sterk geloof verkry, dat u dan in staat is om alle nood te verban. U hoef waarlik nie te ly of aardse nood te ondergaan, wanneer u oor geloofskrag beskik, wat die gevolg is van onbaatsugtige werke in liefde nie. Want dan sou die doel van u aardse lewe al vervul wees, dat u u wese verander het tot liefde en nou so innig met My deur die liefde verbind is - dat My aanwesigheid egter elke nood uitskakel.

Maar u mense is nog swak in die geloof en nou eenmaal ook swak in die liefde. Wend u daarom steeds soekend na hulp tot My, dat Ek u sterker kan maak. Bid van My die krag af wat u tekort kom en glo dat Ek u help, omdat Ek u liefhet en ook u liefde wil wen. Die innige vereniging met My deur die gebed verseker u ook die bystand van My kant af, al is daar ook dae en ure in u lewe wanneer u kleinmoedig is of moed wil verloor; u word nooit verlaat deur u Vader in die hemel nie en Hy sal u steeds help as die tyd daar is.

Amen

God se oneindige Liefde - Die Kruisoffer

11 B.D. 6331 - Augustus 1955 

Die Liefde hou nooit op nie. Hierdie woorde moet vir u `n troos wees, ook in die moeilikste lewensituasie, want sodra u in `n God glo Wie die Liefde is, weet u ook dat Hy u nie in hierdie nood sal laat nie, want omdat u Sy kinders is, sal u ook in uself die sekerheid hê dat u Vader u aanhoudend ook Sy Liefde sal laat toekom. Glo slegs aan My Liefde, Wat nooit ophou nie, wat na u uitgaan tot in alle ewigheid - dan sal u getroos wees in die leed, en krag hê om vol te hou, om al die moeilike te oorwin, want die Liefde sal u nie ten gronde laat gaan nie. En wanneer dit vir u moeilik raak om aan die Liefde van `n magtige God te glo, wanneer vertwyfeling u oorval oor Sy hulp, dink dan aan die kruisdood van Jesus Christus – Wie vir u gesterf het aan die kruis, Wie dit alleen gedoen het uit oorvloedige Liefde vir u, mense, want Hy ken u leed, wat `n gevolg van die sonde is, en Hy wil u van die leed bevry wat u vir uself veroorsaak het deur die sonde van die afkeer van My van weleer. Alleen Sy oorgrote Liefde het Hom tot Sy verlossingswerk beweeg. 

Die mens Jesus was vol van Liefde, Wie Ek Self was in Hom. En hierdie Liefde wil u verlos van sonde en dood. Glo u dat My Liefde ooit sou kan eindig, Wie u die bewys gegee het, dat Hy die swaarste op Homself geneem en vir u gedra het? Ek Self kon u geen sigbare bewys van My Liefde gee nie, daarom het die mens Jesus dit vir My gedoen. `n Siel van die lig het afgedaal na die aarde, omdat Haar Liefde u mense as die gevalle broeders gegeld het, omdat al die Volmaakte met Liefde vervul is Wie van My uitgaan en dit deurstraal. En hierdie Liefde hou in ewigheid nie op nie.

Wees daarom nie bang nie, mense, dat Ek u van My Liefde sal ontneem nie, en maak geen verkeerde gevolgtrekkings, wanneer u die vele om u heen sien wat vir u `n teenbewys skyn te wees van My Liefde nie. Alle mense is My skepsele, wat Ek na die geluksaligheid wil lei, maar almal gaan verskillende weë en Ek moet hulle ook verskillend lei, My leiding is nie altyd dieselfde nie, maar die doel is steeds en ewig dieselfde.

En Ek bereik dit ook, ofskoon die mense `n ongelyke lang tyd daarvoor nodig het, as gevolg van hul vrye wil. Glo dat Ek die Liefde, maar ook die Wysheid is en glo, dat Ek dit goed weet wat vir ieder afsonderlik tot sy heil dien. Dog weet, dat Ek My aan die heil van sy siel meer geleë laat lê as aan sy liggaamlike welsyn, ofskoon Ek ook elkeen aards bystaan in sy nood, as hy in volle geloof tot My kom en as ware kind die Vader vra. Dan sal hy wonderbare gebedsverhoring vind, omdat `n gelowige kind alles by My bereik. Net: Kom nie in opstand, trotseer nie My Liefde nie, buig u veeleer voor My en My Wil. Want Ek doen waarlik alleen die regte, alleen dit wat vir u, mense tot seën strek. Amen

God se voortdurende sorg oor die Mense

B.D. 6338 - 22 Augustus 1955

Hoe dikwels kom Ek nie naby u nie, mense, hoe dikwels spreek Ek u nie aan nie, hoe dikwels trek Ek u nie van `n gevaar terug en bied u My leiding aan op u lewensweg nie. Maar selde herken u My. My duidelike leiding sien u as toeval aan en My aanspreking gaan aan u ore verby, u is nie in staat om My Self te herken nie, omdat u oë langs My heen op die wêreld gerig is. Maar My sorg volg u. En of u uself midde tussen die aardse gewoel bevind, Ek wyk tog nie van u sy nie, steeds maar wagtend op die oomblik waarop u opmerksaam word op My, dat u uself vrywillig onder My beskerming sal stel, dat u te midde van die wêreldse vermaak, tog u nood sal voel en dan uitkyk na My, Wie u volg en Wie u kan help. Ek hou nie op om My aan die mense te openbaar nie. Selfs wanneer die resultaat slegs baie power is, wanneer dit nouliks te bespeur is, skenk Ek aandag aan die geringste wil om nader aan My te kom en dan sal Ek nooit meer van sy sy wyk nie.

My Liefde bring My daartoe om u nie op te gee nie, selfs wanneer u in die grootste onverskilligheid deur die aardse lewe gaan en nie `n band met My soek nie. Maar Ek dwing u wil nie om My aan te hoor nie en daarom is My woorde maar sag en nie opdringerig nie, sodat u dit nie maklik sou kan hoor, as u geen ag op My sou slaan nie. Dit klink nie so hard soos die stem van die wêreld weerklink nie, wat daarom u hele opmerksaamheid kry. En omdat u wil homself na My toe moet wend, kom Ek nooit opvallend op die voorgrond nie, maar Ek laat dit ook nie aan kontak ontbreek nie. Ek dring u sag op weë waar u eensaam en swak na hulp omsien om dan te voorskyn te kan kom en u My hulp aan te bied. 

Geeneen van u mense laat Ek gaan, solank hy My nog nie gevind en herken het nie, en omdat daar nie veel tyd meer oorbly voor die einde nie, moet die mense ook op korter weë gedeeltes aflê en dit is veel swaarder en moeisamer om te gaan, omdat Ek wil dat hulle My leiding nodig het en daarom vra. Die slae van die noodlot sal toeneem; die mense sal nog deur veel nood en ellende heen moet gaan, omdat hulle, verder as ooit, van My verwyder is, selfs wanneer Ek hulle oral te voet volg. Tot aan die einde van hul lewe gee Ek hulle nie op nie en My aansporing om hulle uit hul onverskilligheid te ruk, sal steeds heftiger wees, maar hoe hulle daarop reageer, bepaal Ek nie, maar eens is hul lot deurslaggewend in die geestelike ryk. Want hulle wil is en bly vry en selfs My oorgrote Liefde bepaal nie `n wil wat beslis vir die dood nie, terwyl hy tog `n ewige lewe vir homself kon verwerf het.

Amen

"Wat u die Vader vra in My Naam"

B.D. 6374 - 10 Oktober 1955

En dit sal u waarlik gegee word, wat u afsmeek in My Naam. U moet in Jesus Christus tot My roep. Alleen wie My, die goddelike Verlosser Jesus Christus, erken, wie in Hom sy God en Vader sien en dus tot die "Vader" bid; hulle gebede sal verhoor word, want My Gees wys hom op Die Een van Wie hy eens uitgegaan het. Wie die Menseseun Jesus nie as Afgesant van die hemelse Vader erken nie, wie nie daarin glo dat Ek Myself in die mens Jesus beliggaam het nie, sal ook nie in volle vertroue `n gebed na My kan opstuur nie - ofskoon hy nie `n God loën nie, maar sy geloof in `n God en Skepper is vir hom slegs vanuit die opvoeding gegee, maar het nie in hom lewend geword nie. Want `n lewende geloof kom voort uit liefde, maar die liefde erken ook Jesus Christus as God se Seun en Verlosser van die wêreld, Wie één geword het met Sy Vader van ewigheid. En dus sal hy die Verlosser Jesus Christus nie meer skei van die ewige Godheid nie, sy gees sal dit vir hom begryplik gemaak het dat Hy en Ek één is. En die se gebed sal steeds verhoor word, want hy sal altyd alleen maar bid om dinge wat Ek hom kan verleen sonder dat sy siel skade ly.  

U mense sal steeds net dan die korrekte sin van My woorde begryp, wanneer My Gees in u werksaam kan word. Maar My Gees kan altyd eers dan in u werk, wanneer u dit self vir Hom veroorloof, wanneer u deur `n lewe in liefde Hom die moontlikheid gee om Hom teenoor u te uiter. Maar dan sal u My Woord aanneem asof dit regstreeks tot u gespreek is, want dan, in daardie geval, spreek Ek ook teenoor My kinders en gee hulle met My woord tegelyk ook die begrip daarvan. En dan sal u uself salig kan prys, want u siel ontvang lig, sy kom tot insig, sy word ryp, want nou sal u ook alles doen wat Ek van u verlang. U sal My Wil vervul en u sal uself steeds meer tot liefde vorm en u siel sal haar nog op aarde voltooi.

Roep My aan in Jesus Christus en vra as eerste vir uself, dat u hierdie voltooiing op aarde sal bereik. En waarlik, die gebed van u sal nie tevergeefs aan My gerig wees nie. Want `n geestelike versoek hoor Ek die graagste, `n geestelike versoek sal vervul word, omdat die Vader Sy kind niks weier nie en omdat die mens sy kind is, wanneer hy so `n vraag om hulp om hom te voltooi, tot My rig. En vra telkens dat u uself van My aanwesigheid bewus sal word en bly. Dan gaan u u lewensweg onder voortdurende begeleiding van u Vader van ewigheid, dan sal u nooit meer op verkeerde weë kan gaan nie, dan sal u met u gedagtes steeds meer in geestelike sfere vertoef en u vooruitgang sal verseker wees.  

Wat sou u almal nie kan bereik wanneer u self My woord voor u gees haal en u dienooreenkomstig gedra nie - wanneer u die "Vader vra in My Naam". Aards en geestelik sal u geen vergeefse versoek rig nie, steeds sal Ek u verhoor, want Ek het u hierdie belofte gegee en Ek staan vir My woord. Roep die goddelike Verlosser aan met Wie die Vader Hom verenig het. Roep tot God in Jesus. Dan behoort u ook tot die verlostes, dan het u binnegedring in die misterie van die menswording van God. Want as nie-verlostes ontbreek dit die mense heeltemal aan die geloof, dat Ek Self My in die mens Jesus beliggaam het. Maar u toon die geloof, wanneer u die "Vader in My Naam" vra.

Amen

God se grenslose Liefde - Die ontsteking van die Liefde in die Mens

B.D. 6750 - 30 en 31 Januarie 1957

My Liefde vir u is grensloos. Maar u sal dit slegs beperkend kan begryp, u sou My Liefde nie kan verdra nie, sou Sy u in Haar volle gloed tref en daarom laat Ek die straal van My Liefde steeds alleen maar in die graad op u inval wat die graad van u eie liefde toelaat. My Liefde is grensloos. Dog al verneem u hierdie woorde ook, u is nie in staat om te begryp wat dit wil sê nie. Maar dit sal u uit hierdie woorde kan uitmaak; dat Ek u nie opgee nie, dat Ek nie ophou nie, totdat Ek u vir My gewen het nie, al is daar nog ewige tye daarvoor nodig. U meet altyd alleen met `n begrensde maat, omdat u self ook begrens is. Maar Ek - as hoogs volmaakte, Ek sal My Liefde, Wysheid en Mag nooit beperk nie, as Ek daardeur ook My doel kan bereik, dat u My kinders sal word, wie dan in alle volmaaktheid met My kan skep en werk. Maar My Wysheid sien ook in, dat `n onbeperkte mate van Liefde en Mag u sal skaad, en daarom hou sowel My Liefde asook My Mag Hulleself in. Maar u kan self die mate bepaal, want soos wat u daarvoor vra, sal u ontvang, en vra u veel, dan ontvang u ook veel en sal u ook onbegrens bedag word sodra u geloof en liefde vir My dit toelaat.

Kan u nou ook begryp, dat u dus ook in staat is om `n onnatuurlike skynende iets tot stand te bring, wanneer u My Liefde en Mag daarvoor vra. Ek gee wat u wens, as dit oor geestelike goedere gaan, oor sake wat u My oneindige Liefde toon, wanneer dit oor lig en krag gaan, wat u, mense mis, maar u onbegrensd ter beskikking staan. En die krag van u geloof, die diepte van u liefde vir My, korrigeer u nou sodanig, dat `n oormaat aan liefdeskrag u nie meer skaad nie, u inteendeel steeds meer volmaak sal laat word, dus ook om op te neem. U weet dus nou ook dat Ek gewillig is om u onbegrensd te gee, maar dit nie vroeër kon doen nie, totdat u dit self deur `n lewende geloof toegelaat het. En u sal daarom niks beters kan doen nie, as om u geloof tot lewe te wek en dan na My toe te kom met geopende hart wat nou onbegrensd mag ontvang.

Maar die voorwaarde daartoe is die liefde, en om dit in u te ontsteek en steeds gloedvoller te laat word is die eintlike opgawe van die mens op aarde, wat egter elkeen kan vervul wanneer hy dit wil. Van hierdie voorwaarde kan Ek geen mens onthef nie, want sonder liefde bly die mens onvolmaak, omdat die liefde die krag is wat hom in staat stel om alles te verrig. Die mens hoef slegs maar weer te streef om by sy oerwese te kom, wat liefde was, omdat hy uit die ewige Liefde voortgekom het. Daarom kan slegs die mens op aarde sy doel bereik wat hom ook omvorm tot liefde. Hy kan dit bereik omdat My Liefde hom onafgebroke moontlikhede verskaf, waarop hy in die liefde werksaam kan wees en omdat in elke mens `n vonkie van My Liefdeskrag sluimer, hy dus nie totaal gevoelloos geskape word nie, inteendeel liefde kan voel, wanneer hy nie eiewillig die vonkie in hom verstik nie, wanneer hy hom nie verweer teen elke warmer gevoel wat in hom na bo kom nie. 

En elke mens word steeds so deur My gelei dat hy in die daaglikse lewe genoeg geleenthede vind waarby sy hart aangespreek word, waarby hy aan die impuls om liefde te beoefen gevolg kan gee en daardeur die vonkie laat ontbrand. Hy voel ook by homself die weldaad van die werksaamheid in liefde van die medemens, en slegs totaal verharde mense kom nie onder die indruk nie, maar kan hulself te alle tye verander, omdat die krag van die liefde van `n medemens so-iets volbring. Die liefde is eintlik die ware lewe en solank die mens sonder liefde is, is hy (geestelik) dood. Maar My Liefde is grensloos en sal dus ook nie rus voordat Sy ook u die (ware) lewe kan skenk nie. My Liefde sal u steeds aanstraal en probeer om binne te kom in u hart, maar kan altyd net in die mate werksaam wees waarin u dit self toelaat.

Die Liefde dwing nie, Sy is iets wat oneindig gelukkig kan maak, sodra Sy op `n eweneens liefdevolle hart straal, dan verbind die ewige Liefde Haarself met u. Ek vervul My skepsele met straling wat hulle nie meer teenoor My opstel nie: Dan het hy weer sy oertoestand binnegegaan; hy het self tot liefde geword en dus die goddelike skepsel, wat nou egter in vrye wil tot hierdie goddelikheid kom en daarom My kind geword het; sodat Ek nou met My onbegrensde Liefde hom kan deurdring, wat kan skep en werk met My en in My Wil, wat ewig leef in geluksaligheid.

Amen

God se Vaderliefde sonder einde

B.D. 7353 - 3 Mei 1959

My Liefde dra u oor alles heen, wanneer u uself maar aan My toevertrou en vanuit uself niks meer wil as alleen dat My Wil vervul sal word nie. Want My Liefde vir u is onmeetlik, en sou u uself van die graad van My Liefde `n voorstelling kan maak, waarlik, u sou geen nood en geen sorge meer hê nie, omdat u sou weet dat Ek My Hande bo u hou en u beskerm en seën. Maar u bang vertwyfeling hou My ver van u, sodat My Liefde nie meer met alle krag kan werk nie. En Ek moet dit toelaat, as Ek u wil nie wil beperk nie, wat homself na My moet rig in alle vryheid. En al sê Ek u dit ook steeds weer, dat Ek u liefhet met alle gloed en dat u daarom niks hoef te vrees nie - u sal vanuit uself hierdie woorde in u moet oordink en dan eers kan hulle hul werking op u uitstraal, en waarlik tot u geluksaligheid. 

U moet vir u `n Vader voorstel, Wie Sy kinders trou aan die Hand lei en nie sal duld dat gevare hulle bedreig nie. Die liefde van `n vader is waarlik onbaatsugtig en wil alleen die kind gelukkig maak, maar die kind moet hom dan ook sonder vrees teen die vader aanvlei, hy mag hom nie van hom verwyder en sy eie weë gaan nie, hy moet luister wanneer die vader hom roep en hy moet doen wat die vader van hom verlang. En dit sal u ook moet doen, deurdat u My gebooie vervul, wat Ek u alleen maar daarom gegee het, om u onuitspreeklik gelukkig te kan maak. Kom u My gebooie van die liefde tot God en die naaste na, dan berei u vir My groot vreugde, want dan keer u vrywillig na My terug, u gryp vrywillig My Hand en laat u lei op u verdere lewensweg. En van daardie oomblik af is u vry van elke nood en sorg, omdat Ek dit van u oorneem, omdat Ek alles vir u uit die weg ruim, omdat My Mag en Krag u oor alles heen dra, wat vir u as hindernis voorkom op die weg na bo.

Verplaas u maar dikwels en innig in u gedagtes dat Ek u aan die Hand hou en oor u waak, dat Ek u liefhet en besorg is oor u rypwording, dat Ek u nie aan My teenstander oorlaat nie, sodra u uself vrywillig na My toe wend. Trag steeds om dieper binne te dring in die Wese van My Godheid, Wie in Haarself Liefde is. En u sal steeds meer dikwels ondervind dat `n God van Liefde nie u ongeluk wil nie, dit dus ver van u sal hou wanneer u uself maar by Hom aansluit, wanneer u maar aan My Hand gaan vashou, Wat Ek steeds na u toe uitsteek wanneer u alleen gaan. Want My blik is onafgewend op u gerig en sien elke gevaar. Glo u wel dat My Liefde u in sulke gevare onbeskermend laat? Glo u dat Ek u alleen sou laat gaan, ook wanneer u dit wil?

Ek volg u, omdat Ek u en u hart ken en omdat Ek weet dat u aan My, behoort deur u wil. Maar u sal in benoudheid sit en belas wees, solank u alleen gaan, sonder om My aan die Hand te gryp en u sal in allerlei nood kom, sodat u aan My sal moet dink en na My roep. En Ek sal by u wees in elke nood van die liggaam en van die siel, want My Liefde is voortdurend in u nabyheid en wag alleen op u aanroep om weer aan u sy te gaan en u onder My veilige beskerming te neem, waarin u uself dan ook geborge sal voel; omdat u nou bewustelik naas My gaan. En die bewus wees van My aanwesigheid sal u nie mag verloor nie. U gedagtes moet steeds weer na My gekeer wees en steeds moet u weer aan die Een dink, Wie u met nooit aflatende Liefde en onvermoeibare geduld volg, Wie u heeltemal wil besit, aan Wie u uself in die volste vertroue moet oorgee sodat Hy u uit alle nood help. 

Amen

Sonder enige twyfel vertrou in God

B.D. 7417 - 27 September 1959

Alles sal aan u vervul word, as u maar korrek bid. Maar wat daar onder "reg bid" te verstaan is, weet u nog nie, omdat u andersins heeltemal sonder sorge deur u aardse lewe sou gaan, omdat u in alles op My vertrou. Maar die vaste vertroue ontbreek by u en gevolglik sal u ook nie korrek kan bid nie. U twyfel en vra nog steeds, terwyl u slegs sonder om te twyfel sou hoef te wag op hulp. Steeds sal daar nog klein vertwyfelinge in u opkom of Ek ook u vraag sal vervul en dan is u gebed nie so, soos dit moet wees om verhoor te kan word nie. U sou steeds moet weet dat My Liefde vir u oneindig is en dat die Liefde nooit weier nie. Wanneer u vanuit die insig bid, weet u ook dat Ek u niks onvervuld kan laat waarvoor u bid nie, want My Liefde wil al die teëspoed van u afwend, My Liefde wil gelukkig maak en My Mag is so groot dat niks onmoontlik is vir My nie, ook wanneer dit vir u, mense onmoontlik skyn.

U kan u egter nie van My Liefde sonder einde enige voorstelling maak nie en dit is dit wat u sal laat twyfel, wat u vertroue op die vervulling van u vraag verswak en My daardeur ook in My werksaam wees beperk. U lê steeds net die maatstaf aan wat op u, mense self toe te pas is, u beperk ook My Liefde, omdat u nie weet wat dit beteken, om onbegrensd lief te kan hê en onbeperk Liefde te skenk nie. Maar Ek ken geen begrensing, nóg van My Liefde, nóg van My Mag nie en daarom is niks vir My onmoontlik nie, soos Ek egter ook geen grense stel aan die Wil van My Liefde teenoor u wat innig tot My bid in die volle vertroue op My hulp, op vervulling van u vraag. En dit is alleen nog maar die vertroue wat in u moet groei, die vaste sekerheid dat Ek u smeekbede hoor en u te hulp kom, laat dit wees wat dit wil. 

U vertroue kan alles oorweldig, omdat u dan steeds sal werk met My Self en nou ook kan onderneem wat u wil, dit sal deur My geseënd wees. U sal duidelik My Hand bespeur na `n innige gebed tot My vol vertroue.- u sal so gelei word dat dit vir u die beste is en alle sorge sal van u afval, sodat u blymoedig en onbekommerd deur die aardse lewe sal kan gaan, steeds aan My Hand, wat u self nooit sal loslaat nie, omdat u uself voortdurend met My verbind in gebed. Vind slegs hierdie innige band met u Vader en u sal dan ook reg kan bid, u sal op die mees eenvoudige manier met My spreek, en Ek sal u hoor en geen oomblik talm om My kind tot hulp te kom nie. Maar u moet My vertrou. Dit vra Ek van u, omdat elke vertwyfeling My hinder in die werksaam wees van My Liefde vir u, omdat dit wet is van ewigheid, dat die liefde geen weerstand mag ondervind nie, maar dat gebrek aan vertroue `n weerstand is, waarby My Liefde nie in volledige krag werksaam kan word nie.

Oor die wedervarings van elke afsonderlike mens bekommer Ek My en elke afsonderlike mens kan met My praat, soos `n kind met sy vader spreek. Wie dit doen, vir hom word waarlik goed gesorg in tyd en ewigheid, hy word aanhoudend gehelp, want sodra die kind My vertrou, kan Ek nou ook by hom werksaam wees volgens sy wil. En dan kan hy eers korrek bid, in gees en in waarheid, dan eers kan hy seker wees daarvan, dat hy verhoring van sy vrae sal verkry, want Ek staan altyd gereed vir elke mens wat vol vertroue tot My roep om hulp. 

Amen  

Die Huisvader neem alle sorge op Hom 

B.D. 7901 - 26 Mei 1961

Vertrou u alleen maar toe aan My en My leiding en u sal doen en laat wat vir My reg is - u sal die weë gaan waarop u met sukses sal kan werk vir My en My Ryk. U sal My dien volgens My Wil, want Ek is steeds Hy wat in en deur u kan werk. Alleen maar u oorgawe aan My is nodig en u weg oor die aarde sal nie tevergeefs wees nie, hy sal u na u doel lei. En Ek het nog veel werk vir u voordat die einde kom. Ek wil nog baie mense red wat in geestelike nood is en het u daarvoor nodig, wat makliker toegang verkry by diegene wat nog nie self die weg na My gevind het nie. En omdat Ek u nodig het, sal Ek ook daarvoor sorg dat u in rus vir My sal kan werk. Ek sal u aardse lot so inrig dat dit vir u te verdra is, dat u u hele krag vir My sal kan insit en My dan dien volgens My Wil. Want u volledige oorgawe aan My gee My ook die moontlikheid, om vir u te sorg en u te lei, dat u dan ongehinderd ook die arbeid vir My sal kan uitvoer, dat dit u van binne uit sal aanspoor om in My Wil werksaam te wees.

Neem so genoeë met hierdie toesegging van My om vir u elke sorg op My te neem. Die Huisvader sal Hom oor die welsyn van Sy kinders, wat Hom getrou dien, bekommer. Maar die Vader sal dus ook trou op Sy kinders let en in Liefde vir hulle sorg. En weet dat alles beskik is in ooreenstemming met die missie wat u vrywillig op u neem, want hierdie missie is buitengewoon belangrik en betekenisvol, want dit kom daarop neer, om nog baie verlossende werk te verwesenlik voor die einde, die medemens in My plek My Woord aan te bied, omdat Ek hulle Self nog nie kan aanspreek nie en dit nou deur u moet gebeur, sodat hulle nie verlore gaan nie. Want so vele is gewillig om te glo, maar hulle vind nie die ware geestelike goed wat hulle na `n lewende geloof sou kan lei nie. En om My Woord aan hulle te bring en hulle te wys op `n God en Skepper, Wie ook hul Vader wil wees, is waarlik `n dankbare taak, wat sy uitwerking kan hê tot in alle ewigheid. En wanneer daar slegs één siel gered word van `n hernieude gang deur die skeppingswerke, dan is die arbeid in My wingerd nie sonder resultaat gewees nie en dit sal u seën oplewer, geestelik en ook aards.

Maar omdat Ek u Self kan aanspreek, besit u geestelike goedere van onmeetlike waarde, `n geestelike leer wat elke gewillige siel aanspreek, wat haar tot geloof kan voer en sy dan gered is vir ewig. En hierdie geestelike leer sal u verder moet gee, u sal My barmhartigheidsgawe steeds opnuut mag ontvang en daarmee werk. U sal `n kosbare saad besit wat u sal kan uitstrooi, en u dien My waarlik as troue kneg wanneer u My opdrag vervul en die evangelie (van die liefde) in die wêreld uitdra. 

En daarom sal u ook kan glo dat Ek u die weë gereed sal maak wat u sal moet gaan. U kan glo dat Ek u altyd bystand sal verleen, dat u met elke sorg, met die kleinste versoek of die kleinste verlange na My as u Huisvader sal kan kom en Ek waarlik alle sorge van u sal afneem. U kan glo dat Ek vir u die sorge oorneem, solank u in My diens is, solank u uself oor die arbeid vir My en My Ryk bekommer: En daarom sal u al die sorge, wat u nog aards terneerdruk moet laat vaar, want Ek wil dat u insien dat u `n Vader het, Wie u liefhet; dat u `n goeie Heer het, Wie deur u gedien word, dat Ek oor u waak, omdat u My dien en dat Ek u arbeid vir My en My Ryk seën.

Amen

Bewyse van barmhartigheid van die Vader in die laaste tyd

B.D. 8305 - 21 Oktober 1962

Dit sal u, in die laaste tyd voor die einde, nie aan bewyse van barmhartigheid ontbreek nie, want u het dit nodig om sterk te word en te bly en om stand te hou teen die aanvalle van die teenstander. Maar Ek sal My ook so aan u sigbaar bekendmaak en u sal maar net op u daaglikse lewensloop hoef te let om My ook steeds by u aanwesig te voel. Want Ek wil u ook laat blyk dat Ek van al u nood en lyding op hoogte is en Ek My oor u bekommer. Weliswaar sal `n mate van leed u ook nie gespaar kan bly nie, Ek wil immers dat u in die hoogste moontlike rypheid van siel u aardse lewe beëindig, en dit sal slegs `n kort tydjie duur en al die leed sal verby wees, u sal dankbaar dink aan dit wat u moes deurmaak, omdat u ook die resultaat sal sien wat die leed u gebring het. Tog is Ek naby u en dra sorg vir u en lei u deur alles heen wat deur die lot bepaal, nog vir u weggelê is. Dit is slegs belangrik dat u geloof sterker word, omdat u dan tot alles in staat sal wees en geen mislukking hoef te vrees nie.  

Ek wil steeds weer met u spreek, u alles duidelik maak wat vir u nodig is om te weet, Ek wil My Self in My Wese aan u openbaar sodat u in volle vertroue My al u nood sal voorlê en My Self om hulp vra, wat Ek u dan ook sekerlik sal verleen. En wat daar daagliks op u afkom, steeds weer sal u My leiding daarin moet herken, u moet weet dat Ek Self alles bestuur en lei en dat geen gebeurtenis sommer op u afkom nie, maar alles in My Liefde en Wysheid oorweeg is, dat dit u en u medemense tot seën sal strek. 

U, wat `n duidelike taak op aarde het om te verrig, (die dissipels van die eindtyd) u wat My bewustelik dien uit vrye wil, u staan onder My besondere beskerming en u hoef waarlik geen sorge te ondervind nie, want Ek sorg vir u en Ek help u ook om u taak te voleindig, want Ek weet hoe nodig dit is en welke seën nog daaruit kan voortkom. En gee u daarom alleen maar in volle vertroue in My hande, want wie sou beter vir u kan sorg, as u Vader, Wie Sy kinders liefhet en altyd net die beste vir hulle wil hê. Wees steeds net bereid om My tot u te laat spreek, want daar is nog vele opheldering nodig, omdat die mensdom in dwaling en geestelike duisternis voortgaan. U sal nog dikwels verwonderd wees oor My leiding en so sal u duidelike bewyse van barmhartigheid mag ervaar, dat u liefde vir My sal toeneem en u steeds weer gesterk sal word in u geloof, wat ook nodig is in die komende tyd. Want ook My teenstander probeer u steeds weer aan te gryp, want dit is altyddeur sy strewe, om u van u geestelike missie, van al die geestelike strewes, af te bring. Hy versteur die helder lig wat u omstraal in die voortdurende verbinding met My en hy wil dit uitdoof. Maar hy sal nie slaag nie, omdat dit My werksaamheid teen hom is, nie alleen die uwe nie. En hy sal waarlik nie My baas kan wees nie.

Maar u staan onder My beskerming, u behoort al aan My deur u bereidwillige medewerking en dus sal Ek ook weet hoe om u teen sy aktiwiteite te beskerm. Vrees daarom nie vir wat daar ook op u afkom van die kant van hulle wat sy meelopers is nie, wat u op elke wyse sal trag om te hinder in die voortsetting van My werk; wie twyfel sal saai in u hart om u ongeskik te maak om verder vir My werksaam te wees. Teen u geloof en u vaste band met My sal alles weerkaats en steeds weer sal Ek My steeds aan u bewys en by u aanwesig wees.

Maar weet dat u ook alleen dan volledig vir My in besit is, wanneer u uself geheel van die wêreld losgemaak het. En so sal u ook begryp waarom Ek u Self help; dat u vry sal word van al die wêreldse verlange, u sal begryp, waarom u dikwels liggaamlik verhinder word, om aan die wêreld ook maar die kleinste toegewing te maak. Maar glo dat Ek u leed sal seën en wat u sal moet opgee, sal u eens ryklik vergeld word. 

Maar Ek het u dienste nog nodig, want die aarde bevind hom in die ergste nood, die mense dink nie aan die einde nie, hulle lewe sorgeloos van die een dag tot die ander en maak hulle gladnie bekommerd oor dit wat kom en gaan gebeur nie, oor hul toestand na hul dood nie, omdat hulle nie glo dat hul lewe op aarde van betekenis is nie, dat hulle `n taak te vervul het, dat hulle self vir hulle die toestand na hul dood veroorsaak, wat hulle egter nie meer kan afwend, wanneer hulle hulleself nie ernstig besin en hulleself verander nie.

En daarom probeer Ek nog deur alles om die mense die doel van hul lewe te laat begryp, om nog siele te red voor die einde, wat nie meer lank op hom sal laat wag nie. Want die tyd is vervul, die einde is naby. 

AMEN
